
Bakı şəhərində avtobus parkının yenilənməsi haqqında
Azərbaycan Respublikası Prezidentinin Sərəncamı

Bakı şəhərinin ictimai nəqliyyatında 
göstərilən xidmətlərin həm təhlükəsizlik, 
həm də keyfiyyət nöqteyi-nəzərindən 
qabaqcıl dünya standartlarına çatdı-
rılması məqsədilə, sərnişinlərin av-
tobus nəqliyyatından təhlükəsiz və 
rahat istifadəsinin təşkili üçün avtobus 
parkının yenilənməsi daim diqqət 
mərkəzindədir. 

Son 3 ildə orta və iri tutumlu 300-
dən artıq müasir sərnişindaşıyan avto-

bus alınaraq, Bakı şəhərinin marşrut 
şəbəkəsində istismara buraxılmışdır.  

Qeyd olunan istiqamətdə işlərin 
davam etdirilməsinin vacibliyini nəzərə 
alaraq, Azərbaycan Respublikası Kons-
titusiyasının 109-cu maddəsinin 32-ci 
bəndini rəhbər tutaraq qərara alıram:

1. 300 ədəd sərnişin avtobusunun 
alınması məqsədilə Azərbaycan Res-
publikası Prezidentinin 2018-ci il 22 
yanvar tarixli 3593 nömrəli Sərəncamı 

ilə təsdiq edilmiş “Azərbaycan Respub-
likasının 2018-ci il dövlət büdcəsində 
dövlət əsaslı vəsait qoyuluşu (inves-
tisiya xərcləri) üçün nəzərdə tutulan 
vəsaitin bölgüsü”nün 1.84-cü bəndində 
göstərilmiş məbləğin 47 924 000 (qırx 
yeddi milyon doqquz yüz iyirmi dörd 
min) manatı ilkin olaraq Bakı Nəqliyyat 
Agentliyinə ayrılsın.

2. Azərbaycan Respublikasının 
Maliyyə Nazirliyi bu Sərəncamın 

1-ci hissəsində göstərilən məbləğdə 
maliyyələşməni təmin etsin.

3. Azərbaycan Respublikasının 
Nazirlər Kabineti bu Sərəncamdan irəli 
gələn digər məsələləri həll etsin.

İlham ƏLİYEV 
Azərbaycan Respublikasının 

Prezidenti
Bakı şəhəri, 8 avqust 2018-ci il

Azərbaycan Ordusunun 
mövqelərində partlayış 

baş verməsi ilə bağlı 
Ermənistan tərəfinin 

yaydığı xəbər təxribatdır
 � Erməni tərəfinin yaydığı 

məlumat həqiqətə uyğun deyil, yalandır 
və düşmənin növbəti təxribatıdır. 
Azərbaycan Ordusunun bölmələrinin 
döyüş mövqelərində heç bir partlayış baş 
verməyib. 

Bunu AZƏRTAC-ın sorğusuna cavab olaraq 
Azərbaycan Respublikasının Müdafiə Nazirliyindən 
bildiriblər.

Qeyd olunub ki, yayılan məlumat avqustun 
6-da Ermənistan silahlı qüvvələrinin mövqelərinin 
birində, blindajda partlayışın baş verməsi barədə 
tərəfimizdən verilən məlumata düşmənin uğursuz 
cavab cəhdidir. 

Bölmələrimiz əməliyyat şəraitinə tam nəzarət 
edir.

Yarımçıq tikililərdə məskunlaşmış 
məcburi köçkünlərlə görüş olub

 � Qaçqınların və 
Məcburi Köçkünlərin İşləri 
üzrə Dövlət Komitəsinin sədri 
Rövşən Rzayev Binəqədi 
rayonunda tikintisi yarımçıq 
qalmış binalarda müvəqqəti 
məskunlaşmış məcburi 
köçkünlərlə görüşüb. Bu 
barədə AZƏRTAC-a Dövlət 
Komitəsindən məlumat verilib.

Görüşdə Dövlət Komitəsinin 
sədr müavinləri və Binəqədi rayonu 
üzrə nümayəndəsi iştirak edib.

Yarımtikililərdə məskunlaşmış 
məcburi köçkünlər problemləri 
ilə bağlı Dövlət Komitəsinin 
sədrinə müraciət edib, üzləşdikləri 
çətinliklərlə əlaqədar məlumat 
veriblər. 

Komitə sədri onları diqqətlə 
dinləyib, suallarını cavablandırıb, 
müraciətlərinə baxılacağını və 
mövcud qanunvericiliyə uyğun 
tədbirlər görüləcəyini bildirib. Qeyd 

edilib ki, məcburi köçkünlərin 
həyat şəraitinin yaxşılaşdırılması 
istiqamətində görülən işlər onların 
hər zaman Prezident İlham Əliyevin 
diqqət və qayğısı ilə əhatələndiyinin 
göstəricisidir. Birinci vitse-prezi-
dent Mehriban Əliyeva məcburi 
köçkünlərin problemlərinin həllinə 
həssaslıqla yanaşır, həyata keçirilən 
işləri daim diqqətdə saxlayır. Ölkə 
rəhbərliyi tərəfindən bu istiqamətdə 
aparılan siyasətin nəticəsidir ki, 
bu gün Azərbaycanda bir dənə də 

çadır şəhərciyi qalmayıb. Məcburi 
köçkünlər bütün lazımi infrast-
rukturla təmin edilmiş qəsəbə 
və məhəllələrdə yeni, müasir 
mənzillərə köçürülür. 

Görüşdə iştirak edən məcburi 
köçkünlərin müraciətləri qeydə 
alınıb. 

Komitə sədri görüşdə qaldırıl-
mış məsələlərin araşdırılması və 
müvafiq tədbirlərin görülməsi üçün 
tapşırıqlar verib.

Azərbaycan Respublikası Nazirlər Kabinetinin Qərarı

Azərbaycan Respublikası Nazirlər Kabine-
tinin 2011-ci il 12 may tarixli 79 nömrəli qərarı 
ilə təsdiq edilmiş “Adın, ata adının və soyadın 
verilməsi və dəyişdirilməsi Qaydaları”nda 
dəyişiklik edilməsi haqqında

Azərbaycan Respublikası Prezidentinin 2016-
cı il 27 aprel tarixli 1993 nömrəli Sərəncamı ilə 
təsdiq edilmiş “Açıq hökumətin təşviqinə dair 
2016-2018-ci illər üçün Milli Fəaliyyət Planı”nın 
1.4-cü bəndinin icrasını təmin etmək məqsədi ilə 
Azərbaycan Respublikasının Nazirlər Kabineti 
QƏRARA ALIR: 

Azərbaycan Respublikası Nazirlər Kabine-
tinin 2011-ci il 12 may tarixli 79 nömrəli qərarı 
(Azərbaycan Respublikasının Qanunvericilik  

Toplusu, 2011, № 5, maddə 451; 2012, № 
12, maddə 1361; 2013, № 5, maddə 589, № 
10, maddə 1205) ilə təsdiq edilmiş “Adın, ata 
adının və soyadın verilməsi və dəyişdirilməsi 
Qaydaları”nın 6.9.8-ci yarımbəndindən sonra 
aşağıdakı məzmunda “Qeyd” əlavə edilsin:

“Qeyd. Bu Qaydaların 6.9.5-ci və 6.9.6-cı 
yarımbəndlərində nəzərdə tutulan sənədlər barədə 
məlumatların elektron informasiya ehtiyatlarından 
əldə edilməsi mümkün olduqda, həmin sənədlərin 
təqdim edilməsi tələb olunmur.”.

Novruz MƏMMƏDOV 
Azərbaycan Respublikasının Baş naziri

Baş prokuror Saatlı rayonunda 
vətəndaşları qəbul edəcək

 � Azərbaycan Respublikasının Prezidenti 
İlham Əliyevin tapşırığına və bölgələrdə vətəndaşların 
qəbulu cədvəlinə uyğun olaraq, Baş prokuror Zakir 
Qaralov avqustun 17-də saat 10:00-da Saatlı rayon 
prokurorluğunun inzibati binasında Şirvan şəhər, 
Saatlı, Sabirabad, Salyan və Hacıqabul rayon 
sakinlərinin qəbulunu keçirəcək.

Baş Prokurorluğun mətbuat 
xidmətindən AZƏRTAC-a 
bildiriblər ki, qəbulda 
vətəndaşların prokurorluq 

orqanlarının səlahiyyətlərinə aid 
olan müraciətlərinə baxılacaq.

Vətəndaşların qəbulla bağlı 
qeydiyyatı və Saatlı rayonuna 

gəlmələrinin təşkili müvafiq 
rayon prokurorları tərəfindən 
həyata keçiriləcək.

Vətəndaşlar yaşadıqları 
ərazi üzrə rayon prokurorluqla-
rına yazılı və ya şifahi müraciət 
etməklə yanaşı, Baş Prokuror-
luğun müraciətlərə baxılması 
idarəsinin 437-28-79 nömrəli 
telefonu və contact@prosecutor.
gov.az elektron poçt ünvanı 
vasitəsilə də qəbula yazıla 
bilərlər.

Prezident İlham Əliyev KXDR-in Azərbaycanda 
yeni təyin olunmuş səfirinin etimadnaməsini qəbul edib

 � Azərbaycan Respublikasının Prezidenti İlham Əliyev 
avqustun 8-də Koreya Xalq Demokratik Respublikasının 
ölkəmizdə yeni təyin olunmuş fövqəladə və səlahiyyətli səfiri Kim 
Hen Cunun etimadnaməsini qəbul edib. 

Səfir Kim Hen Cun fəxri qarovul 
dəstəsinin qarşısından keçdi.

Kim Hen Cun etimadnaməsini 
Prezident İlham Əliyevə təqdim etdi.

Sonra Azərbaycan Prezidenti 
İlham Əliyev səfirlə söhbət etdi.

Dövlətimizin başçısı gələcək 
illərdə ölkələrimiz arasında müxtəlif 
sahələrdə qarşılıqlı fəaliyyətin 
gücləndirilməsinin və əməkdaşlığın 
möhkəmləndirilməsinin zəruriliyini 
qeyd etdi. Prezident İlham 
Əliyev, eyni zamanda, beynəlxalq 
təşkilatlarda, ilk növbədə, BMT 
və Qoşulmama Hərəkatında fəal 
əməkdaşlığın davam etdiriləcəyinə 
ümidvar olduğunu bildirərək, 
bu il Azərbaycanda Qoşulmama 
Hərəkatının xarici işlər nazirləri 
səviyyəsində konfransının keçirildiyi-

ni və tədbir çərçivəsində Koreya Xalq 
Demokratik Respublikasının xarici 
işlər naziri ilə görüşünü məmnunluqla 
xatırladı. Azərbaycanın gələn il bu 
təşkilatın sammitinə ev sahibliyi 
edəcəyini deyən dövlətimizin başçısı 
ikitərəfli münasibətlərimizin müxtəlif 
formatlarda bundan sonra da inkişaf 
edəcəyinə əminliyini bildirdi.

Səfir Kim Hen Cun, ilk növbədə, 
Koreya Xalq Demokratik Respubli-
kasının Dövlət Şurasının Sədri Kim 
Çen Inın və Koreya Xalq Demokratik 
Respublikasının Ali Xalq Yığıncağı 
Rəyasət Heyətinin Sədrinin salamla-
rını dövlətimizin başçısına çatdırdı. 
Səfir Koreya Xalq Demokratik Res-
publikası ilə Azərbaycan Respublikası 
arasında dostluq əlaqələrinin tarixi 
ənənələrə söykəndiyini qeyd edərək, 

ikitərəfli münasibətlərimizin əsasının 
rəhbər Kim İr Sen və xalqımızın 
ümummilli lideri Heydər Əliyev 
tərəfindən qoyulduğunu vurğula-
dı. Səfir vurğuladı ki, Azərbaycan 
Respublikası müstəqilliyini bərpa 
etdikdən sonra onun suverenliyini ilk 
tanıyan ölkələrdən biri Koreya Xalq 
Demokratik Respublikası olub və bu 
illərdə əlaqələrimiz inkişaf edib. 

Prezident İlham Əliyev Koreya 
Xalq Demokratik Respublikasının 
Dövlət Şurasının Sədri Kim Çen Inın 
və Koreya Xalq Demokratik Respub-
likasının Ali Xalq Yığıncağı Rəyasət 
Heyətinin Sədrinin salamlarına görə 
minnətdarlığını bildirdi, onun da 
salamlarını Koreya Xalq Demokratik 
Respublikasının Dövlət Şurasının 
Sədri Kim Çen Ina və Koreya Xalq 
Demokratik Respublikasının Ali Xalq 
Yığıncağı Rəyasət Heyətinin Sədrinə 
çatdırmağı xahiş etdi.

AZƏRTAC

Sinqapur Respublikasının Prezidenti 
zati-aliləri xanım Həlimə Yaquba

Hörmətli xanım Prezident!
Ölkənizin milli bayramı münasibətilə Sizi 

və bütün xalqınızı öz adımdan və Azərbaycan 
xalqı adından səmimi qəlbdən təbrik edirəm.   

Belə bir əlamətdar gündə Sizə ən xoş 
arzularımı yetirir, dost Sinqapur xalqına daim 

əmin-amanlıq və firavanlıq diləyirəm.
Hörmətlə, 

İlham ƏLİYEV 
Azərbaycan Respublikasının Prezidenti

Bakı şəhəri, 6 avqust 2018-ci il


